
לעבן מיט דער צייט
געדאנקען אויף דער פרשה פון דער וואך

פאר קינדער און יוגנט
לויט די שיחות

פון ליובאוויטשער רבי'ן

חמשה עשר בשבט

טייערע קינדער שיחיו,

וועל איך אייך דערמאנען די גרויס ליבשאפט וואס דער רבי (דער פריערדיקער רבי) האט
געהאט צו אלע קינדער ... און אין יעדער קינד האט ער געזעהן א יונגן בוים וואס וועט

אויסוואקסן א פרוכטבארע בוים מיט גוטע פירות, אבער דאס איז אפהענגיק אין דעם ווילן
און דער ארבעט פון דעם קינד.

דער משל פאר דעם איז א בוים. ווען מ'פלאנצט א קערנדל אדער א יונגן בוים, דארף מען עס
היטן פון שלעכטע גראז ... און געבן גענוג וואסער, ביז עס וועט אויסוואקסן א בוים וואס

גיט גוטע פרוכט. דאס זעלבע איז מיט א אידיש קינד, וואס אויף עם זאגט דער
אויבערשטער "נצר מטעי ...". דער אויבערשטער האט געפלאנצט אין אייך א הייליגע נשמה,

א חלק אלוקה ממעל ממש, און איר דארפט היטן דעם ג-טליכן קערנדל פון שלעכטע זאכן,
דאס הייסט, פון שלעכטע חברים, און געבן גענוג וואסער, ואין מים אלא תורה, תורת חיים

און מצוות וואס געבן חיים צו די וואס טוען זיי.

דעמאלסט וועט השי"ת געבן און ווידער געבן זיין ברכה אז איר זאלט מצליח זיין
אויסצווואקסן בוימער וואס געבן גוטע און פיינע פירות, צו דער פרייד פון אייערע עלטערן

און אייערע רביים און צו דער שטאלץ און שיינקייט פון אונזער פאלק, דאס אידישע פאלק.
(א בריף פון רבי'ן צו קינדער - לקו"ש ח"ו ע' 310)

